
A sakonta na wannan makon, UwargidaIn Michelle Obama ta karrama iyaye mata, a 
ranar Tunawa Da Iyaye Mata, ta kuma yi addu'o'i da kuma juyayin irin abinda ke 
faruwa, dangane da rashin hankalin ta'addancin sace 'yan mata fiye da 200 daga 
Nijeriya. Ana iya ganin wanan a shafin yanar-gizon Radar Gwamnatin Amirka.
Jawabin Uwargida Michelle Obama
Jawabin Mako

Radar Gwamnatin Amirka
Birnin Washington, D.C.
10 ga watan Mayun 2014

Uwargidan Shugaban Amirka Ta Yi Bikin Tunawa Da Iyaye Mata Da Furuci Kan 
Satar 'Yan Matan Nijeriya.

Jama'a barka, Ni, Michelle Obama, a karshen makon Tunawa Da Ranar Iyaye Mata, 
ina son in karrama dukan iyaye mata, da kuma yi masu Murnar Ranar Iyaye Mata.

Ina kuma son in yi jawabi game da wani al'amari mai muhimmanci gare ni, a matsayin 
uwargidan shugaban kasa, da kuma matsayina, na uwar 'yan mata biyu.

Kamar miliyoyin jama'ar dake duniya, mijina da ni, mun firgita, mun kuma saduda da 
space fiye da 'yan mata 200, data dakunan kwanansu take makaranta, a tsakiya dare.

Wannan rashin hankalin da 'yan ta'addan suka yi, ya haddasa takaita ilmin wadannan 
'yan matan – na irin mutanen dake son wargaza hakilon rayuwar wadannan 'yan 
matan.

Ina son ku san cewa, Barack ya umurce gwamnatinmu da ta yi duk abinda ya kamata, 
name taimaka was gwamnatin Nijeriya, bisa ga kokarinta name gano wadannan 'yan 
matan, da mayar da su gidajensu.

Ni, da Barack mun dauki wadannan yaran tamkar 'ya'yanmu. Mun san hakilonsu da 
tunaninsuu, kuma muna juyayin irin abinda iyayensu ke ji, a wannan lokacin.

Da dama, za su tsorata da kai yaransu, mata, zuwa makaranta, bisa game tsoron kada a 
cutar da su, ta iron wan an halin.
Amma, suka dauki wannan kasadar domin sun yi imanin 'ya'yansu, mata, na da wani 
buri, kuma suna son su ba su wata dama, ta cimma nasarar hakan.

Su ma, Kansu, 'yan matan suna sane da irin hadarin da za such fuskanta. An rufe 
makarantunsu, kwanan nan, saboda aikin 'yan ta'adda, amma, wadannan 'yan matan 
suka dage kan su je, domin ]okar jarrabawarsu.

Suna kuma da burin da za su ci gaba da iliminsu… ga burin wata rana za su kai ga 
wani matsayin da zai zama abin alfahari gare su da iyayensu, da al'umma.

Kuma wanan al'amarin ba a Nijeriya kadai yake faruwa ba.... abinda mu ke gani ne, a 
kullum, a duniya, wanda ke saka rayuka cikin hadarin rashin kai wa ga buri.

Ya yi kama da labarin 'yan mata irin su Malala Yousafzai ta Kasar Pakistan. Malala ta 
yi magana game da ilimin 'yan mata, ga al'umma... wanda, a karshe, wani dan bindiga-
dadin kungiyar Taliban, ya harbe ta a kai, lokacin da take cikin motar makaranta, tare 
da takwarorinta.

Amma, abin farin ciki, Malala ta rayu.... kumalokacin da na sadu da ita, bara, na lura 
da irin yadda take ji, da hankoronta, kamar yadda ta bayyana min cewa ilimin 'yan 
mata, har yanzu shine burinta.

Kamar yadda Malala ta ce, a jawabinta ga Majalisar [inkin Duniya, ta ce ''Yan ta'adda 
na tunanin za su iya canja ma na buri, su dakatar da hankoronmu, babu abinda zai 
canja a rayuwarmu, illa: kasala, da tsoro, da mutuwa. Yanzu muke da karfi, da kuzari, 
da azama.''

Azama da burin dake a zuciyar Malala da 'yan mata, irinta a duniya, ya isa ya farkar da 
mu. Amma, a halin yanzu, akwai 'yan mata fiye da miliyan 65, a duniya, da ba su 
zuwa makaranta.

Duk da haka, mun san cewa, 'yan mata na bukatar samun ilimi donmin samun albashi 
mai tsoka, da rayuwa mai albarka, da kuma koshin lafiya.

Idan kuma aka samu karin 'yan matan da ke zuwa makaranta, to, al'amarin zai bunkasa 
daukacin tattalin arziki. Don haka, babu abinda ya fi amfani ga mata, irin ilimi, don 
gaba, ba wai don su kadai ba, har ma iyalansu da kasarsu. Kuma wannan shi ke faruwa 
a Kasar Amirka... don haka, ina fata labarin wadannan 'yan matan na Nijeriya, zai 
zama aya, ga kowace yarinya – da yaro – a kasar nan.

Ina rokon kada wani yaro, a Amirka, ya dauka ilimi abin wasa ne, ko nuna kasala, ko 
tunanin barin karatu – ina fata za su koyi darasi daga labarin wadannan 'yan matan, su 
kuma kara mayar da hankali ga koyon iliminsu. Wadannan 'yan matan, na da 
kyakkyawan burin makomar duniya... kuma mun sha alwashin mara ma su baya, ba a 
lokacin wata masifa ba, har abada.

Mun sha alwashin ba su damar da ta dace, na cika duk wani burin da Allah ya yi ma su 
baiwa da shi. Don haka, a yau, mu yi addu'ar ceto su... mu tausaya wa iyayensu, a 
wannan mawuyacin halin... mu kuma nuna kwazonmu, wajen bai wa duk wata yarinya 
ilimi, a duniyar nan, wanda hakkinta ne. Na gode.

